
AMBASADA E SHTETEVE TË BASHKUARA TË AMERIKËS 
NË SHKUP, MAQEDONI

Me 7 tetor të vitit 2002, Stejt Departamenti i Shteteve të Bashkuara të Amerikës i dorrëzoi Kongresit të SHBA-ve Raportin e katërt vjetor për liritë fetare (religjioze). Ky raport rrjedh (del) si obligim nga Ligji i SHBA-ve për liritë ndërkombëtare fetare të vitit 1998.

Liria fetare është e mbrojtur  me Deklaratën Univerzale të Kombeve të Bashkuara për të drejtat e njeriut të vitit 1948, si edhe me shumë instrumente të tjera ndërkombëtare. Ajo është e drejtë e patjetërsueshme e secilës qenie njerëzore. Ekzistimi i kësaj të drejte nuk mund të jetë temë e diskutimit.

Raporti i promovon liritë fetare, duke e vërtetuar gjendjen e vërtetë (faktike) në më shumë se 190 shtete, me atë që i identifikon ata dhe u jep shpresë viktimave të keqpërdorimit (keqtrajtimit). 

Ky raport u shërben krijuesve të politikës së SHBA-ve, udhëheqësve të qeverive të huaja, organizatave joqeveritare (OJQ) dhe shtypit. Raporti llogaritet si dokumenti i cili në mënyrë më të përfshirë (përpiktë) e trajton këtë temë.
Ish Republika Jugosllave e Maqedonisë,

Raporti nderkombetar për Liritë fetare i vitit 2002.

I pergaditur (lëshuar) nga Enti (Zyra) për demokraci, të Drejtat e njeriut dhe Punë.

Kushtetuta mundëson të drejtat fetare dhe zakonisht qeveritë e respektojnë këtë të drejtë në praksë.

Nuk ekzistonte ndonjë ndryshim i përgjithshëm në qëndrimin për respektimin e të drejtës fetare gjatë periudhës që mbulohet nga ky raport: gjithsesi, kryengritja e shqiptarëve etnik e udhëhequr nga nje grup shqipëtarësh nga Kosova dhe Maqedonia që e quanin veten si “Ushtria Çlirimtare Kombëtare” (UÇK), në vitin 2001 e ka tensionuar tolerancën fetare. Përderisa feja nuk ishtë çështje në këtë konflikt, që të dy palët në disa raste kanë shënuar dhe rrënuar objekte fetare si rezultat i lidhshmërisë mes fesë dhe etniciteteve në vend (shtet). Marrëveshja Kornizë e 13 gushtit e nënshkruar në vitin 2001 përfshinte në vete ndryshime të mëdha kushtetutare dhe legjislative të përqëndruara në të drejta më të mëdha të pakicave. Gjatë implementimit të kësaj marrëveshjeje si edhe në fushatën zgjedhore të vitit 2002, çështjet fetare u politizuan në përmasa të mëdha. Ligji përcakton disa kufizime për ushtrimin e fesë duke e përkufizuar përcaktimin e vendeve për lutje fetare si edhe kufizimin e asaj se nga mund të rrjedhin kontributet. Marrëdhëniet e mira në përgjithësi, mes komuniteteve të ndryshme fetare, kontribonin për liritë fetare; gjithsesi, konflikti ndër-etnik dhe politizimi i rritur i fesë nga Qeveria i ka tensionuar këta marrëdhënie.

Qeveria e SHBA-ve ka biseduar për çështjete e lirive fetare me Qeverinë e vendit në përmbajtjen e dialogut të tij të përgjithshëm dhe të politikës së promovimit të të drejtave të njeriut.

Sekcioni I. Demografia fetare
Shteti ka një sipërfaqe të tërësishme prej 9.781 milja katrorë, dhe një popullatë prej afërsisht 2 milion banorësh. Shteti ka dy fe kryesore: orthodoksët dhe muslimanët. Nominalisht, rreth 66 përqind të popullatës janë maqedona orthodoks, rreth 30 përqind janë muslimanë, rreth 1 përqind janë katolik dhe rreth 3 përqind janë të besimeve tjera (pjesa më e madhe e tyre janë të përcaktimit protestant). Gjithashtu egziston edhe një komunitet i vogël hebrejsh në Shkup. Pjesmarrja fetare ka tendenca që të përqëndrohet në festat e mëdha apo në ndodhitë e cikleve jetësore.

Një numër i madh i misionerëve të huaj janë aktiv dhe përfaqësojnë një volum të gjërë të religjioneve. Shumica e këtyre misionerëve futen në shtet në lidhje me ndonjë punë tjetër, më së shpeshti nëpërmjet asaj humanitare dhe shëndetësore. Janë aktiv edhe disa grupe misionerësh protestant dhe anëtarë të Dëshmitarëve të Jehovës. 

Sekcioni II. 

Korniza ligjore dhe politike

Kushtetuta mundëson të drejtat fetare dhe zakonisht qeveritë e respektojnë këtë të drejtë në praksë. Gjithsesi, ligji përcakton disa kufizime për ushtrimin e fesë, përfshirë këtu vendet për lutjet fetare si edhe grumbullimin e kontributeve. Para janarit të vitit 2002, kushtetuta në mënyrë të veçantë e përmend Kishën othodokse maqedonase, edhe pse asaj nuk i jepte statusin zyrtar. Si pjesë e Marrëveshjes Kornizë, Kushtetuta u ndryshua me atë që përfshiu edhe komunitetin hebruit dhe Kishën metodiste. Asnjë nga këta komunitete nuk ka status zyrtar apo privilegje. 

Dispozitat kushtetutare për liritë fetare janë më tutje të filtruara (pastruara) në Ligjin e vitit 1997 për komunitetet fetare dhe grupet fetare. Ky ligj i përcakton kishën orthodokse maqedonase, komunitetin islam, Kishën katolike, komunitetin hebruit si edhe kishën metodiste si komunitete fetare, dhe të gjitha fetë tjera si grupe fetare. Gjithsesi, nuk egziston ndonjë ndarje ligjore mes komuniteteve dhe grupeve fetare. Në vitin 1999 Gjykata Kushtetutare i rrëzoi poshtë disa dispozita nga ligji i vitit 1997 dhe në jetën e përditshme dispozitat tjera ligjore nuk janë të zbatuara në mënyrë konzistente. 

Pushteti kërkon që grupet fetare të janë të rregjistruara. Ligji i vitit 1997 për komunitetet fetare dhe grupet fetare përmbajnë një numër të madh të  kërkesave specifike për rregjistrimin e grupeve fetare që ishin të rrëzuara nga Gjykata Kushtetutare në vitin 1999. Rrjedhimisht, egzistonte një konfuzion i konsiderueshëm rreth asaj se cilat dispozitat duhet aplikuar, dhe disa trupa të huaja fetare u ballafaquan me vonesë në tentimet e tyre për tu rregjistruar. Gjatë periudhës që përfshin ky raport, procesi vazhdonte që të jetë i ngadalshëm dhe i vështirë. Praktikisht grupet fetare duhet që të rregjistrohen me qëllim të marrjes së lejeve për ndërtimin e kishave, dhe për kërkimin e vizave për të huajtë si edhe lejet tjera nga Qeveria. Gjatë vitit 2001, e drejta për rregjistrim ligjor iu dha disa kishave të ndryshme protestante, përfshirë këtu edhe kishë e krishtere Bozhji Glas (Zëri i Perëndisë); disa të tjera në kohën e përfundimit të këtij raporti ishin në ndonjë nga fazat e procesit të rregjistrimit. 

Ligji për Komunitetet fetare dhe grupet fetare gjithashtu kërkon që të huaj që kryejnë punë fetare dhe zakone fetare të jenë të rregjistruar pranë Komisionit qeveritar për marrëdhënie me Komunitetet fetare. Qeveria nuk i kufizon, as nuk i mbikqyr në mënyrë aktive dhe as nuk e këshillon opinionin për ta. Qeveria tani më nuk mban llogari për grupet dhe komunitetet fetare të rregjistruara.

Kufizimet në liritë fetare
Ligji për Komunitetet fetare dhe grupet fetare gjithashtu përmban disa kufizime lidhur me vendin e lutjes fetare. Ai mundëson që zakonet fetare dhe aktivitetet fetare “do të mund të kryen në kisha, xhami dhe në tempujt e tjerë fetar, dhe në oboret (kopshtet) që janë pjesë përbërëse e këtyre objekteve, në varrezat, si edhe në objektet tjera të grupeve fetare”. Ekziston gjithashtu edhe dispozita lidhur me mbajtjen e shërbimeve fetare në vendet tjera, me atë që leja për një punë të tillë të miret së paku 15 ditë para mbajtjes së saj. Nuk kërkohet asnjë leje me shkrim apo gojore për të kryer zakonet fetare nëpër shtëpitë private. Ligji gjithashtu thotë se aktivitetet fetare “nuk duhet që të pengojnë në paqën dhe rendin publik, dhe nuk mundet të mos i respektojnë ndjenjat fetare dhe të drejtat dhe liritë e tjera” të njerëzve që nuk janë anëtarë të atij grupi përkatës fetar. Qeveria nuk i ushtron këta dispozita në mënyrë aktive, por vetëm vepron në bazë të ankesave të pranuara. Me 10 – 14 maj të vitit 2002 në Shkup, u mbajt një konferencë e quajtur “Kultivimi i kulturës së dialogut”, ku udhëheqësit muslimanë u ankuan se kryqat po vendosen nëpër kullar me orë (saat kullat) nëpër fshatra dhe se vetëm kisha orthodokse ftohet që të bëje lutjet fetare në ndodhitë qeveritare dhe sportive. 

Disa grupeve të rregjistruara protestante nuk u është mundësuar që të marrin lejet për ndërtimin e objekteve për kishat e reja si rezultat i komplikimeve byrokratike që ndikon mbi të gjitha ndërtimet. Kishat dhe xhamitë shumë shpesh janë të ndërtuara pa lejet përkatëse për ndërtim. Qeveria nuk ka ndërmarrë ndonjë aksion kundër objekteve fetare  të cilave u mungojnë lejet e nevojshme për ndërtim.

Ligji mbi Komunitetet fetare dhe grupet fetare gjithashtu vendos disa kufizime lidhur me grumbullimin e kontributeve duke i ndaluar ato vetëm në vendet kur mbahen zakonet dhe aktivitetet fetare.

Gjatë periudhës që mbulon ky raport, Qeveria në sasi të madhe i politizonte çështjet fetare dhe e rriti rolin e fesë në ndodhitë zyrtare. Për shembull, në 9 janar të vitit 2002, Ministri i Punëve të mbrendshme organizoi një ceremoni ku forcat speciale të policisë morrën bekimin nga Kryepeshkopi i Ohrit dhe secilit nga pjesëmarrësit e policisë iu nda nganjë pllakë fetare. Qeveria gjithashtu po e finanson edhe ndërtimin e kryqit orthodoks me lartësi prej 20 metrash në malin Vodno afër Shkupit. Këta aksione po vështrohen si provokim nga popullata etnike shqipëtare në vend dhe kanë kontribuar për tendosjen e marrëdhënieve mes grupeve fetare.

Fëmijët nën moshën 10 vjeçare nuk duhet që të pranojnë instrukcione fetare pa lejen e prindërve të tyre apo prej atyre që kujdesen për ta. Ligji i ri jep mundësi për edukim fetar në baza vullnetare. Qeveria është në procesin e zhvillimit të udhërrëfimeve për implementimin e këtij edukimi.

Ligji për Komunitetet fetare dhe grupet fetare i vitit 1997 në mënyrë të veçantë u lejon personave të huaj që të ushtrojnë aktivitetet fetare, por vetëm më kërkesë të një trupi të rregjistruar fetar. Për shkak se shumë misionerë evangjelist të krishterë dëshirojnë të kryejnë aktivitete që kanë për qëllim të krijojnë grupe të reja të besimtarëve, e jo që të veprojnë nëpërmjet të kishave, disa misionerë të huaj  kanë zgjedhur që mos të respektojnë këtë pjesë të ligjit. Kjo qasje në disa raste ka shkaktuar vështirësi për disa misionerë të kishavë pasiqë qeveria ka vënë në diskutim arsyet e vërteta të hyrjes së tyre në shtet, që zakonisht është në bazë të vizave turistike. Kisha baptiste e rregjistruar në vend ka refuzuar që të sponsorojë misionerët baptist nga kishat me seli në shtetet tjera. Gjatë periudhës që mbulohet nga ky raport, disa misionerë pa statusin përkatës të imigrantëve ia arritën që të fitojnë vizën për punëtorët fetar. Disa nga kërkesat edhe më tutje ishin në shqyrtim të sipër në qershor të vitit 2002. Si shtesë, komplikimet byrokratike mes ministrive, në mënyrë qenësore e kanë vonuar dhënien e vizave për punëtorët fetar.

Çështja e kompenzimit të pronave fetare të ekspropriuara nga qeveria e ish Jugosllavisë nuk është e zgjedhur plotësisht. Shumë kisha dhe xhami kanë prona të mëdha tokësore dhe pronësi tjera të cilat kanë qenë ekspropriuar nga regjimi komunist. Në të vërtetë, të gjitha kishat dhe xhamitë u janë kthyer në pronësi të komuniteteve përkatëse fetare, por kjo nuk është rast edhe me shumë pronësi të tjera. Shumë shpesh dëmshpërblimi apo kompenzimi janë të komplikuar nga fakti që pronat e përmendura kanë kaluar nëpër shumë duar shumë shpesh ose janë zhvilluar. Në aspektin e burimeve shumë të kufizuara financiare shtetërore, është pothuajse e pamundur që komunitetet fetare të marrin dëmshpërblimin e shumë nga pronësitë e ekspropriuara.

Abuzimi (keqpërdorimi) i lirive fetare
 Forcat e që të dy palëve të angazhuara në konfliktin qytetar shënonin dhe në disa raste edhe shkatërronin objekte fetare. Me 16 qershor të vitit 2001, gjatë veprimeve luftarake, policia goditi xhaminë në Straqin, edhepse UÇK-ja nuk e përdorte atë si pozicion luftarak. Në qershor të vitit 2001, gjatë demonstratave kundër shqipëtarëve në Manastir, policia lokale, sipas informatave, nuk ndërmorri asnjë aksion që të ndalojë demonstruesit që të vandalizojnë xhaminë e qytetit dhe varrezat muslimane pranë saj. Disa nga dëshmitarët thonin se disa policë edhe vetë merrnin pjesë në demonstratat. Me 21 maj të vitit 2001, në fshatin Runicë, të rrethit të Kumanovës, forcat qeveritare e dogjën xhaminë lokale si edhe një numër të madh të objekteve tjera si shenjë hakmarrjeje kundra aksioneve paraprake të UÇK-së. UÇK-ja shfrytëzonte objektet fetare – edhe orthodokse edhe muslimane – si bazë ushtarake dhe si pozita për gjuajtje (qitje), me qëllim ti ndalojnë forcat e sigurimit ti sulmojnë ata. Gjatë pranverës të vitit 2001, luftëtarët e UÇK-së shfrytëzonin kishën orthodokse Sv Bogorodica afër Tetovës si bazë të tyre dhe shkaktuan dëme të mëdha mbi të; UÇK-ja gjithashtu përdorte edhe manastirin Arabati Baba Dervish Teqen afër Tetovës si bazë. Edhe UÇK-ja gjithashtu ka sulmuar objekte orthodokse. Me 3 qershor të vitit 2001, ushtarët e UÇK-së e sulmuan dhe shkatërruan manastirin e krishterëve orthodoks në Mateç, afër Kumanovës. Me 21 gusht të vitit 2001, UÇK e shkatërroi kishën që ndodhet në manastirin e krishterëve orthodoks në Leshkë (Leshok). 

Me 8 dhjetor të vitit 2001, disa rebelë, ndoshta anëtarë të ish UÇK-së, e shaktërruan kishën Shën Gjergji (St George) në fshatin Reçica e madhe afër Tetovës, një natë para ditës së Shën Gjergjit. Natën në vijim, me 9 dhjetor, xhamia në Manastir u kaplua nga zjarri. Policia thotë se zjarri u shkaktua nga problemi që ndodhi si rezultat i defektit të rrymës; gjithsesi, shumica e besimtarëve besonin se zjarri ishte shkatuar qëllimisht, si përgjigje e djegjes së kishës së Shën Gjergjit.

Nuk ka patur raporte për të burgosur apo dënuar në baza fetare.

Ndryshimet fetare me dhunë
Nuk ka patur raport mbi ndryshime fetare me dhunë, përfshirë këtu edhe pakicën e qytetarëve të SHBA-ve që kanë qenë të larguar apo në mënyrë ilegale të ikur nga SHBA, ose për refuzim që të lejohen qytetarët e tillë që të kthehen në SHBA. 

Sekcioni III. Qëndrimet sociale

Marrëdhëniet e mira në përgjithësi mes komuniteteve të ndryshme fetare, vazhdojnë të kontribojnë për liritë fetare edhepse kanë qenë të vendosura në sprovë të vështirë dhe vazhdojnë të zvogëlohen si rezultat i tensioneve ndër etnike.

Komunitetet fetare në shtet shumë shpesh reflektojne identitetin etnik. Në mënyrë të veçantë, shumica e muslimanëve janë të etnicitetit shqipëtar. Gjithsesi, egzistojnë edhe një numër i rëndësishëm i maqedonasve që janë muslimanë nga feja. Maqedonasit etnik shumë shpesh ankohen se ata lidhen shpesh me politikën e muslimanëve etnik shqipëtar, gjë që ata nuk e mbështesin. Diskriminimi shoqëror më shumë ka gjasa që të bazohet në anësimin etnik se sa në bindjet e tyre fetare.

Gjatë periudhës të mbuluar nga ky raport ekziston një rritje e madhe e vandalizmit mbi pronësitë fetare (shiko Sekcionin II). Edhe xhamitë edhe kishat orthodokse kanë qenë në shënjestër, edhe atë në shumë raste të përsëritura. Në qershor të vitit 2001, demonstrantët shkatërruan xhaminë e Manastirit, duke thyer dritaret, duke e djegur brendinë e xhamisë, dhe duke i thyer disa nga varrezat. Me 7 gusht të vitit 2001, në Prilep, një grup i maqedonasve etnik e dogji xhaminë e vendit. Udhëheqësit e komuniteteve të formuara që moti, orthodokse, muslimane dhe katolike, kanë marrëdhënie më të mira me qeverinë se sa udhëheqësit e kishave të reja, dhe egzistojnë disa tregues se ekzistojnë tentime të feve të formuara që të përdorin këtë ndikim për të shuajtur kishat e reja.

Sekcioni IV. Politika e qeverisë së SHBA-ve
Gjatë periudhës të mbuluar me këtë raport, Ambasada e SHBA-ve përkujdesej për një dialog ekstenziv me Komisionin qeveritar për marrëdhëniet me Komunitetet fetare, si zyrë përgjegjëse për implementimin e Ligjit për Komunitetet fetare dhe grupet fetare. Ambasadori u takua me udhëheqësit e komuniteteve të ndryshme, si edhe me kryesuesin e Komisionit për marrëdhënie me komunitetet fetare dhe grupet fetare, në disa raste gjatë periudhës që mbulon ky raport.

Lëshuar në 7 tetor të vitit 2002

